
 Në bazë të nenit 7 të Ligjit për Agjencinë Teknike -Operative (Gazeta zyrtare e Republikës së 

Maqedonisë” nr. 71/18 dhe “Gazetës zyrtare të Republikës së Maqedonisë së Veriut” nr. 98/19 – më 

tutje në tekstin: LATO), drejtori i Agjencisë Teknike-Operative Shkup (në tekstin e 

mëtutjeshëm:ATO), e miratoi raportin në vijim:  

RAPORT VJETOR 

PËR PUNËN E AGJENCISË TEKNIKE-OPERATIVE SHKUP PËR VITIN 2022 

 

I. HYRJE 

Agjencia Teknike-Operative është organ i pavarur shtetëror, i themeluar me Ligjin për Agjencinë 

Teknike-Operative, me të cilin ligj krahas themelimit të ATO-s, rregullohen edhe kompetencat, 

udhëheqja, të drejtat dhe obligimet nga marrëdhënia e punës së të punësuarve në ATO-s, mbikëqyrja 

profesionale dhe financimi i ATO-s.  

Në pajtim me dispozitat ligjore, drejtori i ATO-s në kuadër të afatit të përcaktuar ligjor e dorëzon 

për shqyrtim në Kuvendin e Republikës së Maqedonisë së Veriut këtë raport vjetor për punën e ATO-

s për vitin 2022.  

II. NUMRI I KOMUNIKIMEVE TË AKTIVIZUARA PËR NEVOJAT E ORGANEVE TË 

AUTORIZUARA  

Gjatë vitit 2022, për nevojat e organeve të autorizuara në Republikën e Maqedonisë së Veriut, 

ATO ndërmjetësoi teknikisht në:  

- 369 aktivizime të reja të masës për ndjekje të komunikimeve dhe  

- 328 vazhdime të masës ndjekje të komunikimeve.  

 

III. NUMRI I KOMUNIKIMEVE TË AKTIVIZUARA PËR ÇDO ORGAN TË AUTORIZUAR VEÇMAS 

Nga numri i cekur total prej 369 aktivizimeve të masës për ndjekje të komunikimeve me 

ndërmjetësim teknik të ATO-së në vitin 2022, 278 aktivizime të masës ndjekje të komunikimeve ishin 

për nevojat e MPB-së.  

Nga 328 vazhdimet e cekura të masës ndjekje të komunikimeve me ndërmjetësim teknik të ATO-

së në vitin 2022, 149 vazhdime të masës ndjekje të komunikimeve ishin për nevojat e MPB-së.  

IV. GJENDJA DHE KONSTATIMET GJATË MBIKËQYRJEVE TË KRYERA PROFESIONALE NGA 

ATO MBI PUNËN E OPERATORËVE  

Gjatë vitit 2022 në kuadër të kompetencave të saj ligjore, e për shkak të kontrollit të harmonizimit 

të kushteve teknike dhe masave dhe standardeve të aplikuara gjatë ndjekjes së komunikimeve 

elektronike, Agjencia Teknike-Operative në vazhdimësi realizoi kontroll të planifikuar, të rregullt dhe 

të jashtëzakonshëm në punën e operatorëve në Republikën e Maqedonisë së Veriut.  

Në pajtim me Planin për kryerje të mbikëqyrjeve mbi punën e operatorëve, gjatë vitit 2022 nga 

Komisioni kompetent i ATO-s, janë realizuar pesë mbikëqyrje të rregullta profesionale te operatorët e 

telekomunikimit: Telekomi i Maqedonis, A1 Makedonia, Neotel, Tele-kabell dhe MTel.  

Objekti i mbikëqyrjes u caktua me qëllim përcaktimin e gjendjeve te operatorët, përdorimin e 

pajisjes teknike dhe përçuesve komunikues për lidhjen e ATO-s dhe operatorët, si dhe planet për 

zhvillim dhe aplikim të teknologjive të reja që do të kenë ndikim mbi sigurimin e kushteve të 

domosdoshme me të cilat mundësohet ndjekja e komunikimeve me ndërmjetësim të ATO-së, më 

saktësisht:  

- Kontrolli i parametrave dhe kontrolli në elementet e rrjetit me LI funksionalitet, si obligim në 

pajtim me Rregulloren për mënyrën e veprimit të operatorëve gjatë zbatimit të masave për 

ndjekje të komunikimeve dhe mënyrën e kryerjes së mbikëqyrjes profesionale nga ATO (neni 

14 paragrafi 3);  

- Kontrolli në procesverbalet nga kontrollet e kryera në pajtim me procedurat e sigurisë për 

mënyrat e mirëmbajtjes teknike dhe mënjanimin e defekteve të lidhura me elementet e rrjetit 

me LI funksionalitetin – obligim në pajtim me Rregulloren për mënyrën e veprimit të 

operatorëve gjatë zbatimit të masave për ndjekje të komunikimeve dhe mënyrën e kryerjes së 

mbikëqyrjes profesionale nga ATO (neni 16 paragrafi 5);  

- Kontroll i dokumenteve sistemore (skedarë log alarm) që krijohen për nevojat e mirëmbajtjes 

teknike dhe mënjanimin e defekteve të sistemeve me LI funksionalitetin - obligim në pajtim 

me Rregulloren për mënyrën e veprimit të operatorëve gjatë zbatimit të masave për ndjekje të 

komunikimeve dhe mënyrën e kryerjes së mbikëqyrjes profesionale nga ATO (neni 29 paragrafi 

2); 

- Kontroll në raportet me shkrim nga kontrollet e brendshme për funksionimin, efektet dhe 

dobësitë në sigurinë e sistemeve të informacionit - obligim në pajtim me Rregulloren për 

masat dhe standardet për siguri të informacionit të cilët janë të detyruar që t’i aplikojnë 

operatorët e rrjeteve të komunikimeve elektronike publike dhe/ose shërbimeve në lidhje me 

obligimet për zbatim të masave për ndjekje të komunikimeve (neni 4); 

- Informimi për shërbime të reja të planifikuara si dhe ndryshimet në strukturën e rrjetit që do 

t’i afektojnë elementet e rrjetit me LI funksionalitet.  

Gjithashtu, realizimi i aktiviteteve të rregullta që u zhvillua gjatë implementimit të zgjidhjeve 

teknike, u mundësuan përfaqësuesve kompetentë nga ATO kontroll sistemor të gjendjeve te 

elementet e rrjetit që janë pjesë e procesit të ndjekjes së komunikimeve te operatorët, duke kryer 

kontroll të drejtpërdrejtë në infrastrukturën e disponueshme, përmbushjen e kushteve teknike dhe 

masat e aplikuara në pajtim me ligjin dhe aktet nënligjore, me ç’rast janë dorëzuar kërkesa te 

operatorët për veprim dhe mundësim të kushteve teknike që i imponon progresi teknologjik në fushën 

e telekomunikimeve dhe ligjeve referente.  

V. NUMRI I PROCEDURAVE TË ZBATUARA DISIPLINORE PËR TË PUNËSUARIT NË ATO  

 

Gjatë vitit 2022 në ATO nuk u zbatuan procedura disiplinore  

 

VI. PUNA FINANCIARE E ATO-s  

Financimi i Agjencisë Teknike Operative  

 Në pajtim me nenin 33 të Ligjit për Agjencinë Teknike Operative (“Gazeta zyrtare e Republikës 

së Maqedonisë” nr. 71/18 dhe “Gazeta zyrtare e Republikës së Maqedonisë së Veriut” nr. 98/19 

më tutje në tekstin: LATO, sigurohen:  

- nga Buxheti i Republikës së Maqedonisë së Veriut (a.q. shpenzime nga buxheti themelor) dhe  

- nga kompensimet e Agjencisë për Komunikime Elektronike të Republikës së 

Maqedonisë së Veriut, në pajtim me nenin 29-a të Ligjit për komunikime elektrike 

(“Gazeta zyrtare e Republikës së Maqedonisë nr. 39/14, 188/14, 44/15, 193/15, 11/18, 

21/18 dhe “Gazeta zyrtare e Republikës së Maqedonisë së Veriut” nr. 98/19, 153/19 

dhe 92/21 më tutje në tekstin: LKE), në bazë të planit financiar vjetor të miratuar 

paraprakisht të ATO-s nga Komisioni për Mbikëqyrje të Zbatimit të Masave për Ndjekje 

të Komunikimeve i Kuvendit të Republikës së Maqedonisë së Veriut (a.q. shpenzime 

nga aktivitetet vetëfinancuese).  

 

Buxheti i Agjencisë Teknike Operative për vitin 2022  

Gjatë vitit buxhetor 2022 në aspekt të caktimit të Buxhetit të ATO janë miratuar aktet 

relevante vijuese:  

1. Buxheti i Republikës së Maqedonisë së Veriut për vitin 2022 (“Gazeta zyrtare e 

Republikës së Maqedonisë së Veriut” nr. 287/2021),  

2. Ndryshimi dhe plotësimi i Buxhetit të Republikës së Maqedonisë së Veriut për vitin 

2022 (“Gazeta zyrtare e Republikës së Maqedonisë së Veriut” nr. 164/2022),  

3. Miratim për zgjerim nga Ministria e Financave nr. 08-8168/2 nga 16.08.2022 dhe  

4. Vendim për rishpërndarje të mjeteve ndërmjet shfrytëzuesve buxhetorë të pushtetit 

qendror dhe ndërmjet fondeve (“Gazeta zyrtare e Republikës së Maqedonisë së 

Veriut” nr. 232/2022).  

Pasqyra e miratimit, ndryshimeve dhe plotësimeve të Buxhetit të ATO-s gjatë vitit 2022 

është paraqitur në Tabelën 1.  

Struktura e Buxhetit final për vitin 2022 sipas llogarive është paraqitur në Grafikun 1. 

Grafiku 1. Struktura e buxhetit final i ATO-s për vitin 2022 sipas llogarive  

 

 

 

 

Shpenzime nga Buxheti Themelor  
Shpenzimet nga Buxheti Themelor gjatë vitit 2022 u zvogëluan për shumë të përgjithshme 

prej 45,893, 000, 00 denarë në pjesën e shpenzimeve kapitale.  
 

Shpenzime nga aktivitetet vetëfinancuese  
Shuma në fillim të vitit buxhetor 2022, e cila gjatë vitit ristrukturohet në pajtim me pagesat 

reale nga AKE dhe mjetet tjera nga viti buxhetor 2021 u rrit për 36.010.000,00 denarë dhe i 

formuar në shumën e përgjithshme të disponueshme prej 118.150.000,00 denarë.  

 

Projeksionet për realizim të shpenzimeve nga aktivitetet vetëfinancuese në vitin 2022 janë 

planifikuar me Planin financiar vjetor për vitin 2022 të Agjencisë Teknike Operative (ndryshim 

01), të cilët në pajtim me ligjin janë miratuar nga Komisioni për Mbikëqyrje të Zbatimit të 

Masave për Ndjekje të Komunikimeve të Kuvendit të Republikës së Maqedonisë së Veriut.  

 

Shpenzime të donacioneve  
Për nevojat e zhvillimit dhe implementimit të zgjidhjes adekuate ligjore, të sigurt dhe efikase 

për avancimin dhe digjitalizimin e procesit për zbatim të masës për ndjekje të komunikimeve 

elektronike, në bazë të donacionit të Agjencisë për Komunikime Elektronike (AKE) në llogari 

të veçantë (donacion) të Buxhetit të ATO-s për dedikimin e cekur u paraparë shuma prej 

14,152,000,00 denarë.  
 

Realizimi i buxhetit të ATO-s për vitin 2022  

Nga gjithsej mjetet e miratuara në shumë prej 348,234,000,00 në Buxhetin e ATO-s 

për vitin 2022 u realizuan mjete në shumë të përgjithshme prej 306,364,481.00 denarë, 

përkatësisht shkalla e përgjithshme e realizimit është 87,98% 

- nga shpenzimet e Buxhetit themelor në vitin 2022 u realizuan 215.534.211,00 

denarë, që paraqet 99,82% të shumës së përgjithshme të mjeteve të miratuara;  

- nga shpenzimet nga aktivitetet vetëfinancuese, në vitin 2022 janë realizuar 

76.678.604,00 denarë, që paraqet 64,90% nga shuma e përgjithshme e mjeteve të 

miratuara. Pjesa e parealizuar e mjeteve në pajtim me Ligjin për buxhetet në fund të 

vitit fiskal transferohen në vitin e ardhshëm 2023;  

- nga shpenzimet nga donacioni janë realizuar 14.151.666,00 denarë, që paraqet 100% 

nga shuma e përgjithshme e paraparë.  

 

Realizimi i mjeteve të ATO për vitin 2022 të shpërndara në zëra është siç është 

paraqitur në Tabelën 2. 

 Në pajtim me të dhënat për realizim, pjesa më e madhe e Buxhetit, përkatësisht 73% 

e Buxhetit të miratuar të përgjithshëm të ATO-s për vitin 2022 është realizuar për 

shpenzime kapitale, ndërsa pjesa tjetër e mjeteve është realizuar për shpenzimet siç është 

paraqitur në tabelën dhe grafikun.  

 

Grafiku 2. Realizimi i Buxhetit të ATO-s për vitin 2022 

 

 

VII. PUBLIKIMI 
 

Ky Raport vjetor për punën e ATO-s për vitin 2022, në afatin e paraparë ligjor 

dorëzohet për shqyrtim në Kuvendin e Republikës së Maqedonisë së Veriut dhe i njëjti 

publikohet në vend të dukshëm në faqen e internetit të Kuvendit të Republikës së 

Maqedonisë së Veriut  

